
GOUVÈNÈ CUOMO ANONSE KOPERATIV AKSELERATÈ BIZNIS FINGER LAKES POU LOKALIZE NAN 

BILDING ISTORIK SIBLEY NAN ROCHESTER 

Pwojè yo te resevwa finansman grasa inisyativ Konsèy Devlopman Ekonomik Rejyonal Gouvènè a 

 

Estime 1,000 nouvo djòb nan premye senk ane yo 

 

Gade kontrandi bilding Sibley ki te redevlope la, la ak la 

 

Gouvènè Andrew M. Cuomo jodia te anonse ke Koperativ Akseleratè Biznis High Tech Finger Lakes 

Rochester pral lokalize nan ansyen magazen sibley nan anba lavil Rocheser, kreye eleman santral nan 

nouvo zòn inovasyon anba lavil la ki fèk deziyen. Yo te atribye a toulède Biznis Akseleratè ak bilding 

Sibley finansman grasa inisyativ konsèy devlopman ekonomik rejyonal Gouvènè Cuomo semèn pase. Yo 

te estime ke Biznis akseleratè a pral kreye plis pase 1,000 nouvo djòb — nan fòm kreyasyon nouvo biznis 

oswa ekspansyon — nan premye senk ane fonksyonman. Faz inisyal nan redevlopman bilding sibley a 

pwojete pou kreye plis pase 900 djòb. 

 

“Sa a pral ede kreye travay ak devlope ekonomi lokal la–tout ankre nan yon referans enpòtan Rochester,” 

Gouvènè Cuomo te deklare. “Re-oryantasyon ak devlopman bilding sibley a se yon etap enpòtan pou 

Rochester, e transfòmasyon sa a se yon gwo egzanp de sa nou ka reyalize grasa pwosesis konsèy rejyonal 

la.”  

 

Gouvènè Adjwen Robert J. Duffy te deklare, “Pwojè sa a pral kreye yon kominote ak sant biznis nan 

Rochester, avèk antreprenè yo, enstitisyon sipò yo, transpòtasyon piblik ak lojman isit la nan anba lavil. 

Anba sipò Gouvènè a, nap renove rejyon Finger Lakes la ak kreye yon sant pou antreprenarya ak inovasyon 

nan nwayo iben vil la. Mwen remèsye patnè nou yo ki sipòte bilding sibley ansanm avèk Koperativ 

Akseleratè Biznis Finger Lakes pou travay san relach yo nan fè sa vini yon vrè kay pou delvopman.” 

 

Gouvènè Adjwen Duffy te nan Rochester jodia nan nouvo sal biwo ki preske fini nan bilding sibley, sa yo 

te atribye $500,000 nan twazyèm wonn finansman konsèy rejyonal la. Ansyen magazen sibley $1.1 



 

Haitian Creole 

milyon dola pye kare nan anba lavil Rochester, sa ki te resevwa $3 milyon dola anplis nan katriyèm wonn 

finansman konsèy rejyonal, nan mitan yon restorasyon konplè $200 milyon dola. Pwojè a pral transfòme 

pi gwo bilding nan konte Monroe an yon apatman ki nan pri mache a epi a bon mache, biwo ak espas 

komèsyal, yon teras twati anplennè, yon mache kiltivatè iben ak pakin anbatè. Pwojè a se yon konpozan 

enpòtan nan revitalizasyon anba lavil Rochester e li pral atire rezidan, travay ak envestisman retounen 

nan sant vil la. Bilding lan se yon distans 15 minit a pye nan tout sant anba lavil la ak nan fen distri lès 

kap pwospere, e li dirèkteman adjasan nan nouvo sant transpò rejyon an.  

 

Akseleratè Biznis High Tek Rochester, sa ki te resevwa $5 milyon dola nan katriyèm wonn finansman 

konsèy rejyonal la, te konkli yon akò avèk devlopè bilding sibley WinnDevlopment, pou lokalize nan 

dènye eta bilding lan. Kreyasyon yon enkibasyon $24 milyon dola ak etablisman sipò biznis nan anba 

lavil Rochester pral kondwi kwasans rejyonal nan antreprenarya ak inovasyon, ansanm avèk ede 

akselere renovasyon vil la lè yo kreye yon “distri inovasyon” nan mitan Rochester.  

 

Akseleratè biznis lan pral sèvi yon laj varyete biznis soti nan ti antrepriz sèvis pou rive a demaraj ki baze 

sou teknoloji nan tout endistri ki regwoupe yo avèk objektif pou akselere kwasans ti biznis lokal yo nan 

deplase kliyan yo grasa fòmasyon, enkibasyon ak faz kwasans akselere. Li pral pote pwogram rasyonalize 

ak sèvis a antreprenè yo ansanm avèk ti biznis yo nan tout rejyon an, enkli sansibilizasyon a gwoup ki 

mal reprezante yo, tankou minorite ak fi ki posede biznis ak jèn antreprenè yo. Eta New York te deja 

atribye $5 milyon dola nan pwojè akseleratè a plizyè faz pandan ane 2011 ak 2012 pwosesis Aplikasyon 

Finansman Konsolide. Jiska prezan, yon pati nan sipò sa te pèmèt etablisman yon sistèm videyo 

konferans nan tout rejyon an ki pi byen konekte antreprenè yo nan rejyon an avèk resous nesesè ak 

kreyasyon yon sant resous antreprenè sou entènèt. 

 

Prezidan High Tech Rochester Jim Senall te deklare, “Nou kontan pou n anonse ke chwa bilding Sibley 

kòm sit nouvo katye jeneral HTR ak pwochen kay kèk nan konpayi kap demare ki pi enteresan ak inovatè 

nan rejyon nou an. Teni kont de istwa rich bilding lan ak enpòtans pou vil nou an, mwen pa ka panse de 

yon lòt sit ki pi bon pou sèvi kòm sant nan devlope ekonomi inovasyon rejyon nou an.” 

 

Vis Prezidan WinnDevelopment Joseph Eddy te deklare, “Nou kontan pou n akeyi High Tech Rochester 

nan pi gwo ak pi bèl bilding nan Rochester. Renove bilding istorik Sibley ak transfòme anba lavil 

Rochester pa tap posib san sipò ak lidèchip Gouvènè Cuomo ak Konsèy Delvopman Ekonomik Rejyonal 

Finger Lakes. Pwojè sa a demontre siksè nan patenarya piblik-prive ak fason envestisman ki sible yo ap 

santre sou fòs yon rejyon kapab yon katalizè pou devlopman ekonomik.” 

 

Lidè Majorite Asanble a Joseph Morelle te deklare, “Resan anons prim konsèy rejyonal yo te yon gwo 

siksè pou rejyon Finger Lakes e espesyalman pou vil Rochester. Jodia benefisyè de pi gwo prim nou yo 

se, etablisman sant koperativ akseleratè biznis High Tech Rochester ak pwojè redevlopman bilding sibley 

WinnDevlopman, yap fè patenarya pou kreye yon sant enkibatè wo teknoloji ki pral sipòte 

antreprenarya ak inovasyon la nan mitan vil la e li pral kondwi ekonomi rejyon nou an delavan.” 

Senatè Joseph Robach te deklare, “Avèk bilding istorik Sibley ki se kay nouvo etablisman sant koperativ 

akseleratè biznis Finger Lakes, toulède High Tech Rochester ak WinnDevelopment merite konpliman. 

Toulède antite yo ap bay yon ranfòsman nan rejyon nou an nan kreye travay epi envesti nan kominote a.” 

 

Majistra vil Rochester Lovely Warren te deklare, “Mwen remèsye Gouvènè Cuomo paske li te rekonèt 

potansyalite vil nou an genyen ansanm avèk sipò san relach li kòm Rochester ap devlope tankou youn 

nan vil ki pi dinamik, vanyan ak kalifye pou fè biznis. Mwen angaje nan revitalizasyon sant vil nou an, ak 

bilding ikonik sibley se yon pati enpòtan nan sa a. Akseleratè Biznis Finger Lakes High Tech Rochester 

pral yon katalis pou antreprenarya ak inovasyon ki baze sou devlopman ekonomik e byensi li pral yon 

patnè enpòtan kòm nap kontinye ogmante travay pou nouvo jenerasyon manifakti Ameriken ak fè 

Rochester avanse nan lavni. Jodia se tou senpleman yon bèl jou pou Rochester.” 

 

Egzekitif Konte Monroe Maggie Brooks te deklare, “High Tech Rochester te yon katalis pou 

antreprenarya ak kwasans ki baze sou inovasyon nan tout kominote nou an. Lokalize nan nouvo 

akseleratè biznis nan sant vil la ak zòn inovasyon anba lavil la pral pote nouvo opòtinite pou yon zòn kap 

devlope. Mwen felisite manm konsèy kòlèg mwen yo ak Devlopman Empire State paske yo te rekonèt 

vrè potansyèl yon pwojè transfòmasyon konsa.” 

 

Ko-Prezidan Konsèy Devlopman Ekonomik Rejyonal Finger Lakes, Prezidan Inivèsite Rochester Joel 

Seligman ak PDG Wegmans Food Markets Danny Wegman te deklare, “Nouvo jenerasyon travay tankou 

sa yo nouvo akseleratè biznis High Tech Rochester pral kreye a ap enpòtan pou kondwi ekonomi rejyon 

nou an delavan. Finansman grasa Konsèy Rejyonal Finger Lakes te yon enstriman nan demaraj de pwojè 

sa yo e mwen kontan dèske yap fè patenarya pou ranfòse ekonomi nou an ak bay opòtinite ki te manke, 

pandan lap kreye yon kominote dinamik, a plizyè itilizasyon nan bilding istorik Sibley.” 

 

Konsènan Konsèy Devlopman Ekonomik Rejyonal yo 

Insyativ Konsèy Devlopman Ekonomik Rejyonal (REDC) se yon eleman enpòtan nan apwòch 

transfòmasyon Gouvènè Andrew M. Cuomo nan envestisman ak devlopman ekonomik Eta. Nan ane 

2011, Gouvènè Cuomo te kreye 10 Konsèy Rejyonal pou devlope plan estratejik alontèm pou kwasans 

ekonomik pou rejyon yo. Konsèy yo se patenarya piblik-prive ki fòme avèk ekspè lokal ak moun ki 

konsènen ki nan biznis, akademi, gouvènman lokal ak òganizasyon ki pa nan gouvènman. Konsèy 

Rejyonal yo te re-defini fason New York envesti nan djòb ak kwasans ekonomik lè yo mete anplas yon 

apwòch ki baze sou kominote, apwòch soti anba pou monte ak kreye yon pwosesis konpetitif pou resous 

Eta a. Apre twa wonn nan pwosesis REDC a, yo te bay plis pase $3 bilyon pou kreye plis pase 3,100 djòb 

e pwojè devlopman kominote ki konsistan ak plan estratejik chak rejyon, ki gen kòm rezilta kreyasyon 

oswa konsèvasyon plis pase 130,000 djòb toupatou nan eta a. Pou jwenn plis enfòmasyon sou Konsèy 

Rejyonal (Regional Councils) yo, ale sou sitwèb www.regionalcouncils.ny.gov. 

